Nafarroako Parlamentuko Mahaiak, 2019ko irailaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Isabel Olave Ballarena andreak aurkeztutako galdera, Miarritzen G7ren goi-bilera eginen dela-eta Nafarroako Gobernuak hartuko dituen bide-segurtasuneko neurriei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2019ko irailaren 2an
Lehendakaria: Unai Hualde Iglesias
GALDERAREN TESTUA
Nafarroako Gorteetako kide den eta Navarra Suma talde parlamentarioari atxikia dagoen Isabel Olave Ballarena andreak, Legebiltzarraren Erregelamenduko 188. artikuluan eta hurrengoetan ezarritakoaren babesean, galdera hau aurkezten du, idatziz erantzun dakion:
Miarritzen G7ren goi-bilera egiteko egun gutxi falta direla:
• Bide-trafikoan eragin handia izanen duten zenbait segurtasun-neurri ezarri dira; bereziki, Dantxarineko mugan eta inguruko errepideetan eta Nafarroako Foru Komunitatearen sarreran Endarlatsa parean.
• Goi-bilera oporretako itzulera-operazioaren egunetan eginen da.
• Eusko Jaurlaritzak neurriak/gomendioak eman ditu, ez dadin Behobiako muga erabil Frantziara joateko, eta ordezko garraiobideak erabil daitezen gomendatu du.
1.- Nafarroako Gobernuak zer neurri hartuko du Nafarroan horren eragina pairatuko duten errepideetako kontrola eta segurtasuna bermatzeko eta Dantxarineko nahiz Endarlatsako mugetan aurreikusten den kolapsoa ekiditeko?
2.- Zer gomendio/jarraibide eman da orain arte eta zer bitartekoren bidez eman dira gomendio/jarraibide horiek arestian aipatutako ondorioak arintze aldera?
3.- Eusko Jaurlaritzaren komunikatuak, berriz ere, Belateko tuneletako obrak egin zirenean bezala, ordezko bideak erabiltzea gomendatu du, zeinak, inplizituki, Nafarroako Foru Komunitateko sarbideak ere bai baitira. Zer neurri hartu dira komunikatu horrek ekarriko duen erreakzioari aurre egiteko?
Iruñean, 2019ko abuztuaren 9an
Foru parlamentaria: Isabel Olave Ballarena
